
 
ᓴᖅᑭᑕᐅᑲᐅᑎᒋᔭᒃᓴᖅ   

 

ᐹᕙᓐᓛᓐᑯᑦ ᐅᐱᕐᖔᒃᑯᑦ ᓯᑯᓯᐅᔾᔮᖏᑦᑐᑦ 

 

ᐃᖃᓗᐃᑦ, ᓄᓇᕗᑦ, ᔪᓚᐃ 13, 2021 – ᐹᕙᓐᓛᓐᑯᑦ ᓴᕕᕋᔭᒃᓴᓄᑦ ᐅᔭᕋᖕᓂᐊᕐᕕᖏᑕ ᑯᐊᐳᕇᓴᖓᑦ (ᐹᕙᓐᓛᓐ) 

ᐅᓪᓗᒥ ᑐᓴᖅᑎᑦᑎᕗᑦ ᓯᑯᓯᐅᔾᔮᖏᑦᑐᑦ ᑕᒫᓂ ᐅᐱᕐᖔᒥ ᖃᓄᐃᖁᓇᒋᑦ ᑕᓯᐅᔭᕐᒥᐅᑦ ᕿᓚᓗᒐᖏᑦ.     

“ᑖᓐᓇ ᑕᐃᒪᐃᑦᑐᒪᓂᖅ ᖃᓄᐃᒋᐊᕈᑕᐅᑲᐅᑎᒋᕗᖅ ᐃᓄᖕᓂᑦ ᑐᓴᖅᑕᐅᔪᓂᑦ ᐃᓕᓴᖅᓯᓂᕐᒥᓪᓗ ᐱᕐᔪᐊᒧᑦ 

ᓄᓇᓕᖕᓂ ᐱᓕᕆᔪᓄᑦ ᐊᑕᐅᑦᑎᒃᑰᖅᑐᒧᑦ ᐸᕐᓇᒃᑕᐅᓯᒪᔪᕐᒧᑦ ᐹᕙᓐᓛᓐᑯᑦ ᐅᒥᐊᕐᔪᐊᒃᑯᑦ 

ᐅᓯᑲᖅᑕᕐᓇᖅᓯᓂᐊᓄᑦ. ᐹᕙᓐᓛᓐᑯᑦ ᑐᑭᓯᔪᑦ ᐱᕐᔪᐊᖑᖕᒪᑕ ᕿᓚᓗᒐᑦ, ᐱᕐᔪᐊᖑᓂᖓᓗ ᑐᓚᒃᑕᕐᕕᐅᑉ 

ᒥᑦᑎᒪᑕᓕᖕᒥ ᐱᓕᕆᔭᐅᓂᖓ ᑲᔪᓯᓗᓂ ᑕᒫᓂ ᐊᕐᕌᒍᒥ,’ ᐅᖃᖅᑐᖅ ᐳᕋᐃᐊᓐ ᐱᐊᓂ, ᐊᖓᔪᖅᑳᖅ 

ᐊᐅᓚᑦᑎᔨᓪᓗᐊᑕᕐᓗ ᐹᕙᓐᓛᓐᑯᓐᓄᑦ. “ᓇᓗᓗᓂ ᑭᓱᓂᒃ ᐱᐅᖏᑦᑐᓄᑦ ᒥᑭᒡᓕᒋᐊᕈᑎᖃᖅᑎᑕᐅᓂᐊᕐᒪᖔᑕ 

ᑐᓚᒃᑕᕐᕕᓕᐅᖅᑐᑦ, ᓯᑯᓯᐅᕈᒪᖏᓐᓂᕗᑦ ᐅᐱᕐᖔᒥ ᑐᙵᕗᖅ ᐱᕙᒌᖅᓯᒪᓂᕐᒧᑦ  ᑐᙵᕕᒋᔭᐅᓪᓗᓂ  

ᐋᖅᑭᒋᐊᕈᓐᓇᖅᑐᓄᑦ ᐊᐅᓚᑦᑎᓂᕐᓄᑦ  ᐸᕐᓇᐅᑎᑦᑎᓐᓄᑦ.” 

ᐊᐅᓚᔾᔭᐅᑕᐅᓂᐊᖅᑐᖅ ᐱᒋᐊᕐᓂᐊᓄᑦ 2021−ᒥ ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓇᐅᑉ ᐃᖏᕐᕋᐃᓐᓇᕐᓇᖅᓯᒍᓂ 3/10 

ᓯᑯᖃᖅᑎᒋᓗᓂ ᑎᒫᓂᓘᓐᓃᑦ ᐃᓯᕆᐊᖓᓂᑦ ᑕᓯᐅᔭᐅᑉ ᕿᙳᐊᓄᑦ. ᑖᒃᑯᐊ ᓯᑯᖃᕐᓃᑦ ᐃᓱᒪᒋᔭᐅᕗᑦ ᐃᒪᖅᑐᑦ 

ᓯᑯᖃᒐᓗᐊᕋᓂ ᓯᑯᓯᐅᕆᐊᖃᕋᑎᒃ. ᓂᕆᐅᒋᔭᐅᔪᖅ ᑖᔅᓱᒧᖓ ᐱᓇᓱᐊᕈᓰᖕᓂᒃ ᒪᕐᕈᐸᓘᖕᓂᒃ 

ᑭᖑᕙᕆᐊᖅᑕᐅᓂᐊᖅᑐᖅ ᐹᕙᓐᓛᓐᑯᑦ ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓂᖏᓐᓄᑦ.  

ᓯᑯᓯᐅᑎ MV ᐹᑦᓂᑲ ᑕᕝᕙᐅᖏᓐᓇᕐᓂᐊᖅᑐᖅ ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓇᓕᒫᒥ, ᐊᑐᐃᓐᓇᐅᖏᓐᓇᕐᓗᓂᓗ 

ᒪᓕᒃᑕᐅᖃᑦᑕᕐᓂᐊᕋᒥ ᐱᕙᒌᖅᓯᒪᔾᔪᑕᐅᓗᓂ. ᑭᓯᐊᓂ ᓯᑯᓯᐅᑲᑕᔾᔮᖏᑦᑐᖅ ᑕᓯᐅᔭᕐᒧᐊᖏᓪᓗᓂᓗ ᑭᓯᐊᓂ 

3/10−ᒧᑦ ᓯᑯᖃᖅᑎᒋᒍᓂ ᑎᒫᓂᓘᓐᓃᑦ ᐊᑯᓐᓂᐊᓂ ᐃᓯᕆᐊᑉ ᑕᓯᐅᔭᕐᒧᑦ ᕿᙳᐊᓄᓪᓗ.     

  
ᐊᔾᔨᙳᐊᖅ 1. 1/10−ᒥ 3/10−ᒧᑦ (ᓯᑯᖃᑦᑎᐊᖏᑦᑐᖅ) ᓯᑯᖃᕐᓃᑦ  

 

ᓯᑯᓯᐅᖏᑦᑐᒪᓂᖅ ᑭᖑᕙᖓᓕᕐᓗᓂ ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓇᖅ 2021−ᒥ ᐅᓗᕆᐊᓇᓪᓚᒃᑐᖃᖅᐳᖅ 

ᐹᕙᓐᓛᓐᑯᓐᓄᑦ. “ᐹᕙᓐᓛᓐᑯᑦ ᖁᔭᒋᕙᐃᑦ ᐱᕕᖃᖅᑎᑦᑎᔪᑦ ᐱᓕᕆᓇᓱᒃᑐᓪᓗ ᓄᓇᓕᖕᒥᐅᓂᑦ 

ᑐᓴᖅᑕᐅᔪᒪᓪᓗᑎᒃ ᐅᖃᐅᓯᒃᓴᒥᓂᒃ. ᑕᕝᕘᓇ ᐃᓚᐅᓂᒃᑯᑦ ᐹᕙᓐᓛᓐᑯᑦ ᓴᙱᔪᒥᒃ ᖃᓄᐃᒋᐊᕈᑎᓕᐅᖅᓯᒪᕗᑦ 

2020−ᒥ ᕿᓚᓗᒐᓄᑦ ᖃᐅᔨᓴᕐᓂᕐᓂᑦ ᖃᐅᔨᔭᒥᓂᑦ ᐊᑐᓕᖅᑎᑕᐅᓂᐊᕐᒪᑕ 2021−ᒥ ᐅᒥᐊᕐᔪᐊᒃᑯᑦ 

ᐅᓯᑲᖅᑕᖅᑐᓄᑦ, ᓴᖅᑭᔮᖅᑎᑦᑎᓪᓗᓂ ᓱᓕᔪᕐᒥᒃ ᐊᓯᔾᔨᕈᓐᓇᖅᑐᒥᒡᓗ ᐊᖏᖅᓯᒪᓂᕐᒥᒃ ᐊᐅᓚᓂᕐᓄᑦ ᓴᐳᔾᔨᔪᒃᑯᑦ, 

ᐱᕙᒌᖅᓯᒪᔪᒃᑯᑦ ᐋᖅᑭᒋᐊᕈᓐᓇᖅᑐᒃᑯᓪᓗ ᐱᓕᕆᓂᕐᓂᒃ,’ ᐅᖃᖅᐳᖅ ᐱᐊᓂ. 

ᐹᕙᓐᓛᓐᑯᑦ ᐊᑐᕐᓂᐊᖅᑐᑦ ᐅᔾᔨᖅᓱᕐᓂᕐᒥᒃ ᕿᒥᕐᕈᓕᕈᑎᒃ ᓯᑯᓯᐅᖅᑕᐅᓚᐅᖅᑐᓂᒃ ᐅᑭᐊᒃᓵᒃᑯᑦ 

ᓯᕗᓂᒃᓴᑦᑎᓐᓂᒡᓗ.   

 

ᑐᓴᒃᑲᓐᓂᕈᒪᒍᔅᓯ:   

ᕼᐃᐊᑐ ᔅᒪᐃᓪᔅ 

ᐊᐅᓚᑦᑎᔨ, ᑎᒍᒥᐊᖃᑕᐅᔪᓄᑦ ᐊᒃᑐᐊᓃᑦ   

ᐹᕙᓐᓛᓐᑯᑦ ᓴᕕᕋᔭᒃᓴᓄᑦ ᐅᔭᕋᖕᓂᐊᕐᕕᖏᑦ   

T: +1.416.702.5553 

media@baffinland.com    

 

ᐹᕙᓐᓛᓐᑯᑦ ᓴᕕᕋᔭᒃᓴᓂᒃ ᐅᔭᕋᖕᓂᐊᕐᕕᖏᑕ ᑯᐊᐳᕇᓴᖓᑦ   

ᑲᑐᔾᔭᐅᓪᓗᓂ ᓇᖕᒥᓂᕆᔭᐅᔪᖅ ᓄᓇᕘᒥ ᓴᕕᕋᔭᒃᓴᓄᑦ ᐊᓱᓗᒥᑖᓪᑯᓐᓂᑦ, ᐹᕙᓐᓛᓐᑯᑦ ᓴᕕᕋᔭᒃᓴᓂᒃ ᐅᔭᕋᖕᓂᐊᕐᕕᖏᑕ ᑯᐊᐳᕇᓴᖓᑦ 

ᐊᐅᓚᑦᑎᕗᑦ ᓴᕕᕋᔭᒃᓴᑦᑎᐊᕚᓗᖕᓄᑦ ᐅᔭᕋᖕᓂᐊᕐᕕᖕᒥᒃ ᕿᑭᖅᑖᓗᒃ, ᓄᓇᕘᒥ. ᐅᔭᕋᖕᓂᐊᕐᕕᕗᑦ ᐅᔭᕋᖕᓂᐊᖃᑦᑕᖅᐳᖅ ᐱᐅᓛᒥᒃ 

ᐊᐅᓪᓚᐅᔾᔭᐅᑲᐅᑎᒋᔪᒥᒃ ᓴᕕᕋᔭᒃᓴᓂᒃ ᓄᓇᕐᔪᐊᕐᒥ. ᐹᕙᓐᓛᓐᑯᑦ ᐊᖏᖅᓯᒪᕗᑦ ᐊᐅᓚᑦᑐᒪᓪᓗᒍ ᓄᓘᔮᖕᓂ ᐅᔭᕋᖕᓂᐊᕐᕕᒃ ᐊᕙᑎᑎᒍᑦ 

ᐃᓅᓯᑎᒍᓪᓗ ᐱᓕᕆᐊᒃᓴᕆᔭᒥᑎᑐᑦ ᐱᕚᓪᓕᕈᑕᐅᓗᓂ ᑎᒍᒥᐊᖃᑕᐅᔪᓕᒫᑦ. ᐃᓕᒃᑲᓐᓂᕆᑦ ᐅᕙᓂ baffinland.com ᐊᒻᒪᓗ ᒪᓕᒃᑎᒍ 

Twitter, Facebook, LinkedIn.  

mailto:media@baffinland.com
http://www.baffinland.com/

https://www.linkedin.com/company/baffinland-iron-mines-corp-/?originalSubdomain=ca

